
ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ԻՐԱՎԱԿԱՆ ԱՋԱԿՑՈՒԹՅԱՆ ԵՎ ՓԱՍՏԱԹՂԹԱ-ՇՐՋԱՆԱՌՈՒԹՅԱՆ ՎԱՐՉՈՒԹՅԱՆ ԻՐԱՎԱԲԱՆԱԿԱՆ ԲԱԺՆԻ ՓՈՐՁԱԳԵՏԻ ԿՈՂՄԻՑ ԿՈՆԿՐԵՏ ՀԱՆՁՆԱՐԱՐԱԿԱՆՆԵՐԻ ԻՐԱԿԱՆԱՑՄԱՆ ԱՇԽԱՏԱՆՔՆԵՐԻ 

          Ծրագրով նախատեսված աշխատանքների համառոտ նկարագիրը.    

·  ուսումնասիրում է ֆիզիկական և իրավաբանական անձանց կողմից ներկայացված վարչական բողոքները և դատական գործերը, վեր հանում առկա խնդիրները օրենսդրական խնդիրներ, ընթացակարգային և վերահսկողական գործառույթների տեխնիկական և մասնագիտական հարցեր և այլն, վարչության պետին է ներկայացնում խնդրի բովանդակությունը և խնդրի լուծման իրավական արդյունավետ տարբերակները,
· Վարչության պետի հանձնարարությամբ՝ Տեսչական մարմնի կողմից ոչ պլանային ստուգումների և վերահսկողական գործառույթների, ինչպես նաև առավել բարդություն ունեոցող վարչական վարույթների իրականացման ընթացքում ապահովում է իրավական և ընթացակարգային հարցերի մասնագիտական աջակցությունը տարածքային և կառուցվածքային ստորաբաժանումներին,  
·   ուսումնասիրում է վարչական վարույթներին առնչվող կազմված փաստաթղթերում առկա անհամապատասխանությունները, թերությունները և խնդիրները, ներկայացնում է առաջարկություն հաճախ հանդիպող խնդիրների լուծման կանոնակարգման վերաբերյալ,
·   Վարչության պետի հանձնարարությամբ՝ Տեսչական մարմնի տարածքային բաժինների մասնագետների կողմից առավել հաճախ տրված հարցերի վերաբերյալ կազմում է ուղեցույցներ, ըստ անհրաժեշտության՝ կազմակերպում նաև դասընթացներ,
·  իրավաբանական բաժնի մասնագետների կողմից վարվող վարչական վարույթների վերլուծության արդյունքում վեր է հանում առավել հաճախ հանդիպող իրավախախտումները, դրանց վերաբերյալ կազմված վարչական ակտերը և ներկայացնում է առաջարկություն նույնաբովանդակ վարչական ակտերի միատեսակ նախագծերի կազմման վերաբերյալ,
·  Վարչության պետի հանձնարարությամբ՝ ուսումնասիրում է առանձին ոլորտային վարչությունների կողմից իրականացվող վարչարարության եզրակացության տրամադրում, տեղեկատվության տրամադրում և այլն ընթացքը, ներկայացնում է պրակտիկայում առաջացող խնդիրների վերաբերյալ վերլուծություն:




Փորձագետ նախատեսվում է ներգրավել՝ պայմանագիր կնքելու օրվանից մեկ տարի ժամկետով։
     Փորձագետին ներկայացվող պահանջները՝
· իրավագիտություն մասնագիտությամբ բարձրագույն կրթություն,
· հանրային ծառայության առնվազն 5 տարվա ստաժ կամ 5 տարվա մասնագիտական աշխատանքային ստաժ կամ իրավունքի բնագավառում 5 տարվա աշխատանքային ստաժ,
· օտար լեզուների անգլերեն, ռուսերեն իմացություն,
· համակարգչով և ժամանակակից այլ տեխնիկական միջոցներով աշխատելու հմտություններ, 
· իրավական ակտերի մշակելու փորձառություն:

    Փորձագետի պարտականությունները`

   Բարեխղճորեն կատարել պայմանագրով ստանձնած աշխատանքները, պահպանել տեսչական մարմնի ներքին կարգապահական կանոնները, աշխատանքային կարգապահությունը, աշխատանքի պաշտպանության և անվտանգության ապահովման միջոցները, իրականացնել աշխատանքային օրենսդրությամբ, «Հանրային ծառայության մասին»  օրենքով և պայմանագրով իրեն վերապահված պարտականությունները:
Ընտրություն կատարելու եղանակը` դիմում ներկայացրած քաղաքացիների փաստաթղթերի ուսումնասիրություն:
Փաստաթղթերի ներկայացման վերջնաժամկետն է` 2026 թվականի փետրվարի                02-ը:
        Չի թույլատրվում պայմանագիր կնքել, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարգապահական տույժ կիրառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում:
    Դիմող ՀՀ քաղաքացիները Քաղաքաշինության, տեխնիկական և հրդեհային անվտանգության տեսչական մարմին ( հասցե՝ ք. Երևան, Կենտրոն վարչական շրջան, Ռոստոմի փողոց 30, (Նար-Դոս Թաուեր բնակելի համալիր , 4-րդ հարկ) պետք է ներկայացնեն հետևյալ փաստաթղթերը`
· գրավոր դիմում (ձևը լրացվում է փաստաթղթերը ներկայացնելիս կամ ձևանմուշը ներբեռնել կայքից).
· անձնագրի և հանրային ծառայության համարանիշը հավաստող փաստաթղթերի պատճենները,
· կրթությունը հավաստող պետական նմուշի փաստաթղթի (փաստաթղթերի) պատճենը (պատճենները),
· աշխատանքային գործունեությունը հավաստող փաստաթղթի (փաստաթղթերի),
· արական սեռի անձինք նաև զինվորական գրքույկի կամ դրան փոխարինող ժամանակավոր զորակոչային տեղամասին կցագրման վկայականի պատճենը՝ բնօրինակի հետ միասին, կամ համապատասխան տեղեկանք,
· մեկ լուսանկար 3x4 սմ չափսի,
· համառոտ CV:

                ՀՀ քաղաքացին փաստաթղթերը հանձնում է անձամբ՝ ներկայացնելով անձնագիր:
          Փաստաթղթերն ընդունվում են ամեն օր՝ ժամը 9:30-ից մինչև 12:30:
     Լրացուցիչ տեղեկություններ ստանալու համար դիմել Քաղաքաշինության, տեխնիկական և հրդեհային անվտանգության տեսչական մարմին՝ հեռ. (+374 60) 70 85 10:  
